台語演講稿─推銷我的學校          
參賽：沈珮筠  指導：蔡政良
    各位朋友大家好，真高興有機會來到這和大家做夥憩淘，今仔日毋是欲來賣牙膏，嘛毋是欲來賣藥膏，因為吃的東西怕有毒，抹的怕起癀，所以，為著大家的健康，千萬毋通黑白買、黑白吃，花錢傷身人空空，到時袸醫生館亂亂縱。
    人咧講，一年有365工，今仔日尚好康，請你愛坐乎穩(ㄗㄞ)，才袂驚一下倒頭栽。欲甲大家介紹的，是台灣頭踅到台灣尾，予你有錢無底買，頂港有名聲，下港尚出名的一間學校---台中市-篤-行-國-小。我無才調毋是咧賣學校，是欲來向大家好好啊介紹，這間學校雖然無真大間，設備嘛不是尚新，但是歷史久長，培養的人才是歸大陣。學校裡面環境清幽，花花草草是種真多，水池裡面有魚有蝦，圖書館一棟三樓規間全冊，運動埕開闊籃框好幾個、從校門口到牆圍ㄟ邊，連便所攏比人卡美麗，你哪是有機會倘入來，絕對要慢慢欣賞、看予詳細。

    抑哪講到篤行國小的老師啊，一定要好好介紹，毋但是校長少年緣投、主任欠腳巧嘎哪猴，歹勢啦，是做代誌骨力哪飛哪走，老師用心每科攏敖，演說強、數學落，教出來的囝仔擱會曉拋輾斗，毋相信你看阮的舞蹈班，參加大大小小的比賽，逐冬攏嘛著冠軍拿金牌，實在真正好厲害。這矣老師真用心，家長看了尚放心，咱矣孩子是寶貝，要找學校免揀第二个。你哪是想要多了解，表示你對囝仔的教育無請採，來這讀過的校友是通人呵咾，歡迎大家加減參考，才會知道咱矣好。

    參觀學校免花錢，替囝仔選到一間好的學校是一世人的代誌，千萬毋通擱等時機，這馬和序大人相招做夥來去，保證大家一定滿意。來去佗位？擱講一擺，大家注意，篤-行-國-小，趕緊來去，傷慢你就要抽籤等排隊。                                          

多謝大家  (鞠躬)

